
Ընթացիկ իրավիճակը և իրավական ակտի ընդունման անհրաժեշտությունը

Ջրօգտագործողների ընկերությունների (այսուհետ՝ ՋՕԸ-ներ) աշխատանքային բնականոն գործունեությունն ապահովելու նպատակով որոշվել է Հայաստանի Հանրապետության կառավարության կողմից հայտարարված ծառայողական տրանսպորտային միջոցների օպտիմալացման ներկայացված մեքենաների ցանկից ՋՕԸ-ներին հատկացնել մեկական տրանսպորտային միջոց: ՋՕԸ-րը կազմավորվել են 2003 թվականին, նրանց գործունեությանը պայմանավորված է ՀՀ ողջ տարածքում գոյություն ունեցող ոռոգման համակարգերի և դրանց ենթակառուցվածքների շահագործմամբ ու պահպանմամբ, ինչպես նաև դրանց միջոցով ջրօգտագործող բաժանորդներին ոռոգման ջրով ապահովելուն: ՋՕԸ-երին հիմնականում  տրանսպորտային միջոցները են հատկացվել դրանց կազմավորման ժամանակ՝ նախորդ ոռոգման ջրամատակարար ՓԲԸ-ների կողմից շահագործվող տրանսպորտային միջոցներից և ներկայումս գտնվում են ֆիզիկապես և տեխնիկապես մաշված վիճակում:
Հայաստանի Հանրապետության կառավարության 2020 թվականի օգոստոսի 20-ի N 1373-Ա որոշման 1-ին կետով հաստատված 4-րդ հավելվածի համաձայն Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացվել է 15 միավոր տրանսպորտային միջոցներ՝ հետագայում ՋՕԸ-երին տրամադրելու նպատակով:


Առաջարկվող կարգավորման բնույթը
ՋՕԸ-երի կողմից շահագործվող տրանսպորտային միջոցները հիմնականում գտնվում են ֆիզիկապես մաշված ու տեխնիկական վատ վիճակում ՋՕԸ-երի օրենքով սահմանված գործառույթների և կանոնադրական խնդիրների իրականացման համար անհրաժեշտ ոռոգման համակարգերն ու գույքը՝ այդ թվում նաև մեքենա-մեխանիզմներն ու որպես պետական սեփականություն հանդիսացող ջրային համակարգերի կառավարման լիազոր մարմին ամրացված է Ջրային կոմիտեին և անհատույց օգտագործման իրավունքով հանձնված է համապատասխան ՋՕԸ-երին: Սահմանված ընթացակարգերին համապատասխան Ջրային կոմիտեին ամրացված  տրանսպորտային միջոցները ՋՕԸ-երի օգտագործմանը հանձնելու նպատակով անհրաժեշտ է նշված գործընթացը իրականացնել համապատասխան ՀՀ կառավարության որոշման հիմքով:

Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Ներկայացված <<Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացված գույքը ջրօգտագործողների ընկերություններին անհատույց օգտագործման իրավունքով հանձնելու մասին>> Հայաստանի Հանրապետության կառավարության որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին աշխատակազմի կողմից:

Ակնկալվող արդյունքը

Ներկայացված որոշման նախագծի ընդունմամբ հնարավորություն է ստեղծվում ՋՕԸ-երին տրամադրել մեկական տրանսպորտային միջոց՝ ընկերությունների աշխատանքային գործունեությամբ պայմանավորված սպասարկման տարածքների խնդիրների լուծման արդյունավետությունը բարձրացնելու նպատակով:
 
 Տեղեկատվություն
<<Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացված գույքը ջրօգտագործողների ընկերություններին անհատույց օգտագործման իրավունքով հանձնելու մասին>> ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

<<Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացված գույքը ջրօգտագործողների ընկերություններին անհատույց օգտագործման իրավունքով հանձնելու մասին>> ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

